
GÜNEY AZƏRBAYCAN

Azərbaycan Demokrat Firqəsi  
Milli Hökumət idealını yaşadır

Güney Azərbaycanda 1945–1946-cı illərdə Milli Hökumət qurmuş Azərbaycan Demokrat 
Firqəsinin fəaliyyəti imperialist dairələri yarandığı zaman olduğu kimi, sonrakı dövrlərdə də 
daim narahat etmişdir.  Qərb imperializmi Azərbaycanın güneyində müstəqil dövlət qurmuş 
bir partiyanı qanlı yolla ölkədən vurub çıxartdırdığı kimi, özünü məzlum xalqların dayağı 
elan etmiş Sovet impetriyası da Güney istiqlalçılarınının süqutuna göz yummuş, sonrakı 
dövrdə isə ADF-ni İrandakı əlaltısı olan Tudənin yedəyində görmək istəmişdi.

Söhbət 1960-cı ildə Azərbaycan Demok-
rat Firqəsinin İran Xalq Partiyasına (Tudə) 
məcburi birləşdirilməsi ilə başa çatan kon- 
fransdan gedir. Moskvanın və Tudə rəhbər-
liyinin ADF-nin əksər üzvlərinin razılığı 
olmadan reallaşdırdığı bu aksiyanın – tarixi 
səhvin aradan qaldırılması üçün təşkilatımı-
za on illəri itirmək lazim gəldi. Kənardan elə 
görünürdü ki, sanki, ADF deyilən bir partiya 
yoxdur, sadəcə, Tudənin əl-qolu bağlı Azər-
baycan təşkilatı var, onun da fəaliyyəti qətiy-
yən diqqəti çəkmir.

Bəs, əslində, vəziyyət necə idi? İllərin 
və hadisələrin canlı şahidi kimi bundan da-
nışmaq istəyirəm. Çünki ADF-nin fəaliy-
yəti ölkə daxilində bir gün də dayanmayıb. 
Düzdür, Vəhdət konfransından sonra yara-
nan ideoloji baryerlər, istər-istəməz  ADF-
nin fəaliyyətinə,  Azərbaycan xalqının milli 
hüquqlar uğrunda mübarizəsinə mənfi təsir-
lərini göstərməyə bilməzdi. Xalqın yaddaşın-
da Seyid Cəfər  Pişəvəri və onun silahdaşları-
nın yaratdıqları möhtəşəm partiyanın ideoloji 
təməlləri, proqram hədəfləri yaşayırdı. 

Onlar bütün İran və Azərbaycan mühiti-
nin tələblərinə cavab verən həmin proqramın 
həyatiliyini birillik Milli Hökumət dövrün-
də əyani görmüş, bəhrəsini dadmışdılar. Bu 
baxımdan ölkə sakinlərinə sinfi və  bölücü 
ideologiyanı qəbul etmək qətiyyən məqbul 
sayıla bilməzdi. Hər halda, bu xalq hərəkət-
siz dayanmağı da özünə rəva bilməzdi. Odur 
ki, xalqımızın   demokratik  hüquqları uğrun-
da mübarizəsi geniş vüsət aldı. Çünki  İranı 
hərbi-siyasi diktatura, qəddar Pəhləvi rejimi 
idarə edirdi. Güc birlikdə olduğundan parti-
yalar arasında “Vahid antidiktatura cəbhəsi”-
nin yaranması  günün tələbi idi.

Bundan əlavə, konfransın “soyuq mü-
haribə”nin gərgin vaxtlarına təsadüf etməsi,  
müəyyən  tələblər ortaya çıxarmışdı. Şərtlər-
dən biri  bu idi ki, Tudə partiyasının III qu-
rultayına qədər onun Mərkəzi Komitəsində 
ADF-nin 7 nəfər üzvü olmali idi. Firqə Azər-
baycanın  yeganə milli-siyasi təşkilatı kimi 
tanınmalı idi. Lakin bu baş vermədi. Sinfi 
ideologiyaya əsaslanan bir partiya olan Tudə 
SSRİ-nin dağılması ilə eyni taleyi yaşadı. 
1992-ci ildə isə ADF İran Tudə Partiyasının 
III qurultayına qatılmadı, bununla Vəhdət 
konfransının qərarları avtomatik ləğv edildi. 

Xatırladaq ki, Vəhdət konfransı İran hü-
dudlarından kənarda baş vermişdi. Bu hadisə 
ADF həyatında mənfi rol oynasa da, hətta  

onu iflic vəziyyətinə salsa da, ölkə daxilində 
təsiri bir o qədər duyulmurdu. Firqəçilər öz 
işlərində idilər. Firqə tərəfdarları ölkə daxi-
lində mobil qruplar şəklində təşkilatlarını ya-
radıb 1960-cı ildən sonra da şah diktaturasına 
qarşı mümkün olan mübarizəni ardıcıl surət-
də davam etdirirdilər.

İstərdik həmin qrup və təşkilatlardan bir 
qisminin adını çəkək. Bu gün onlardan “Əy-
yub Kələntəri, Əli Kolahi, Əli Əzimi, Zehta-
bi, Cavad Furuği”, “Zülfüqari, Bilal, Məşə-

di Bayram”, ”Əliqulu, Əmirbadur”, “Bulut 
Qaraçorlu, Məmmədəli Fərzanə”, “Yəhya 
Şeyda”, “Çərxrçi”,  “İctimaiyyun-amiyyun” 
qruplarını və başqarını ehtiramla xatırlayırıq. 
Əlbəttə, müştərək  fəaliyyət  göstərən, tərkibin-
də  Firqə–Tudə tərəfdarları olan qrupların da 
adlarını çəkmək mümkündür. Onlar 1979-cu 
il inqilabınadək fəaliyyətlərini davam etdi-
riblər. 

Nəhayət, azadlıq və türk düşməni olan 
şah devrilərək ölkəni tərk etməyə məcbur 
oldu. Zindanlardan çıxdıq. İnqilab zəfər çaldı 
və biz dərhal Təbrizdə ADF-nin iqamətgahını 
açdıq. Səfərxan Qəhrəmani  zindandan birba-
şa mübarizə meydanına atıldı. Firqə rəhbər-
lərinin mühacirətdən Təbrizə gəlmələri fəa-
liyyəti daha da canlandırdı. ADF-nin orqanı 
“Azərbaycan” qəzetini  Təbrizdə  buraxmağa 
başladıq. Firqənin  mühacirətdə olan Mərkə-
zi Komitəsinin üzvlərindən sədr müavini 
Ənuşirəvan İbrahimi, Seyidağa Onullahi, 
Məhəmməd Hüseyn Xoşginabi, Taği Musə-
vi, Mirvahab Əfğəm, Məhəmməd Əli Fərid, 
Məhəmmədəli Müciri, Fəqih, İrandoxt İbra-
himi, Fridun Kazimi və başqaları ilə çiyin-çi-
yinə mübarizə apardıq. 

İnqilab ərəfəsində Təbrizdə firqəçi yol-
daşlarımızla məhəllələrdə və fabriklərdə 
şuralar qurduq və fəhlə sinfi içərisində  sin-
kikalar təşkil etdik. “Fabrikdə nə xəbər” adlı 
gündəlik bulleten buraxdıq. “Yoldaş” və 
“Dədə Qorqud” jurnalları ADF təəssübkeşlə-
ri  tərəfindən işıq üzü gördü.  300-dən artıq 
üzvü olan Azərbaycan Şair və Yazıçılar Cə-

miyyətini yaratdıq . 
Bu yarım leqal dövrdə fəaliyyətimiz  4 

ildən artıq  çəkmədi.  Firqə yenidən basqı-
lara məruz qaldı. 3 mindən çox firqə üzvü 
həbs olundu. ADF-nin sədr müavini Ənu-
şirəvan İbrahimi, fəallardan Rəsul Əmiri,  
Məhəmməd Hüseyn Əmirhaşimi, Məhəm-
məd Hüseyn Qədəmgahi, Mirvahab Əfğəm 
oldürüldülər. Bir çoxları yenidən mühacirət 
etməyə məcbur oldu. Digərlərimiz üçün  ye-
nidən çətin dövr başlandı. Lakin çox çəkmədi 
ADF-nin yenidən mobil qrupları, təşkilatları  
yarandı . “21 Azər”,” Səttarxan”, “Heydər 
Əmoğlu” , ”Cavidan”, “Sərriyə”  qrupları  
və  “Firqə tərəfdarı” təşkilatları mübarizəni 
davam etdirdilər.

Fəaliyyətimizin  davamında  məhbusla-
rın azadlığı, konstitusiyanın 15 , 19-cü  və 

digər maddələrinin tətbiqilə, İran – İraq mü-
haribəsinin dayandırılması, İnsan Hüquqları 
Komissiyasının başçısı Qalindopola məh-
busların azadlığı üçün  məktublar və imza 
toplanması, digər məsələlər gündəlik diqqət 
mərkəzindəolan məsələlər idi. Eyni zaman-
da,  “Azərbaycan” qəzeti və jurnalının ölkə 
daxilində çoxaldılıb yayılması, mədəni fəa-
liyyətlər, milli dildə  kitabların nəşri, şəhid-
lərin xatirə mərasimlərinin keçirilməsi, şair 
və   yazıçılarmızın  yubileylərinin, ədəbi-bə-
dii gecələrin təşkili, dağçı qruları yaradıb 
gəzintilərin tərtibi  kimi  fəaliyyətlər davam 
etdirildi.

  1992-ci ildə ADF-nin ölkə hüdudların-
dan kənarda passiv fəaliyyəti ilə rastlaşanda 
hamımız kədərləndik. Ona görə Avropaya 
üz tutduq. Qoca qitədə ADF-ni tanıtmaq 
üçün çoxsaylı seminarlar təşkil etdik, bey-
nalxalq  təşkilatlarla görüşlər keçirdik, “21 
Azər hərəkatı” barədə, Milli Hökümətimiz, 
mədəniyyətimiz, ana dilimiz, Urmu gölü-
nün qurumasının qarşısının alınması ilə bağlı 
saysız-hesabsız aksiyalar həyata keçirdik. 
Firqə şəhidləri barədə  sənədləri, Azərbay-
canın  ostanlara bölünməsi və şəhərlərinin, 
kəndlərinin, çayların və dağların adlarının 
dəyişdirilməsinə etiraz məktublarını yaydıq. 
Fəaliyyətimiz davam edir, hələ görülməli iş-
lər çoxdur. 

Abdulla ƏMİRHAŞİMİ AVANŞİR, 
ADF publisisti 

İsve , Sto holm

Təbrizdə Milli Hökumətin hakimiyyəti dövründə ADF orqanı “Azərbaycan” qəzetinin 
8 aprel 1946-cı il tarixli sayında Həmid Nikpur adlı müəllifin çap olunmuş bu yazısını 
oxucularımıza təqdim etməklə xəyalən o xoşbəxt günlərə qayıdırıq. Yazıda böyük Cəlil 
Məmmədquluzadənin Azərbaycanın tarixi faciəsindən bəhs edən məşhur pyesinin Təb-
riz səhnəsində uğurla tamaşaya qoyulmasından söz açılıb.  

Cümə günü, aprel ayının 5-də (1946-cı 
il) Azərbaycan Dövlət Teatrında Azərbayca-
nın dəyərli dramaturqu Cəlil Məhəmmədqu-
luzadənin (Molla Nəsrəddin) yazdığı məşhur 
əsərlərindən olan “Anamın kitabı” adlı pyesi 
tamaşaya qoyuldu. Öncədən hörmətli oxucu-
larımızın nəzərinə pyesin mahiyyətini çatdır-
maq istəyirəm.

Bu gün bütün dünyanın tanıdığı Azərbay-
canın məşhur yazıçısı Cəlil Məhəmmədqulu-
zadə özünün bir çox ölməz əsərlərilə xalqın 
düşüncə və idrakının inkişafında böyük və 
hesabagəlməz xidmətlər etmişdir. “Anamın 
kitabı” pyesini yazmaqda müəllifin məqsədi 
nədir? Əlbəttə, bu suala çox asanlıqla açıq 
cavab vermək olar. Azərbaycanımızın tarixdə 
dünyanın qüdrətli ölkələrindən biri olmağına 
baxmayaraq, tarixin müəyyən bir pilləsində 
güclü istilaçı dövlətlər tərəfindən parçalan-
masını hamımız bilirik. Belə ki, bu parça-
lanma sayəsində uzun illər Azərbaycanın 
şimal hissəsi çar Rusiyasının, cənub hissəsi 
isə istilaçı fars təcavüzkarlarının işğalı altına 
alınmışdır. 

Fars istilaçıları bizim ana Vətənimiz 
Cənubi Azərbaycanı öz əsarətləri altına sal-
dıqdan sonra onlara qarşı müqavimət və 
mübarizə ruhiyyəmizi öldürmək, millətimizi 
aradan aparmaq, ana dilimizi və milli mə-
dəniyyətimizi yox etmək üçün işlətdikləri 
siyasətin eynisi də Şimali Azərbaycanda çar 
Rusiyası tərəfindən irəli sürülürdü. O zaman 
çar Rusiyası Azərbaycanda yerli dildə mək-
təblərin açılmasını qadağan etdiyindən azər-
baycanlıların ziyalıları özgə ölkələrdə təhsil 
almaq məcburiyyətində qalırdılar.

Buna görə də Cəlil Məhəmmədquluzadə 
özünün “Anamın kitabı” pyesində oğlanları-
nın biri Peterburqda, o biri İstanbulda, digəri 
isə Nəcəfdə təhsil almış bir azərbaycanlı ailə-
sinin sərgüzəştini şərh edir. 

İsbata ehtiyac yoxdur ki, ayrı-ayrı 
ölkələrdə təhsil görmüş cavanlar müxtəlif 
əqidə və ruhiyyəyə malik olarlar. Belə ki, 
pyesdə iştirak edən bu üç qardaş arasında da-
ima əqidə üstündə mübahisə gedir və hər bi-
risi öz əqidəsini və yaşadığı mühitin ona bu-
raxdığı təsiri digərlərinə təhmil etmək istəyir.

Onların arasında gedən nifaqdan anaları 
dığ naxoşluğuna mübtəla olub ölür, qardaşlar 
isə bir-birindən ayrılır və ailələrinin pozul-
ması ilə nəticələnir. Lakin o zaman Azərbay-
canda milli mədəniyyətin inkişafına imkan 
olsaydı, Azərbaycan ailələrində nəinki ayrı-
lıq, bəlkə də möhkəm birlik əmələ gələrdi. 

Pyesdən açıq-aydın görünür ki, tarixdə 
təcavüzkar dövlətlər bir milləti yox etmək və 
daimi əsarət altında saxlamaq üçün yeganə 
tədbir olaraq o millətin ana dilini və milli 
mədəniyyətini aradan aparmağa çalışmışlar. 

Pyesdə o üç qardaşın arasındakı ziddiy-
yətlərin aradan qaldırılması üçün bacıları 
Gülbahar onların başdan-başa puç mahiyyətə 
malik olan özgə dillərdə yazılan kitablarını 
yandırır və aralarında vəhdət yaranması üçün 
anaları o müxtəlif dillərdə yazılan kitabların 
əvəzində öz ana dillərində kitab oxumalarını 
onlara tapşırır.

İndi bu dəyərli pyesin bizim Azərbaycan 
Dövlət Teatrının artistləri tərəfindən necə oy-
nanılmasına gəlsək, mən pyesdəki rolları ifa 
edən artistlərin məharət və yaradıcılıqlarını 
sözlərlə izah etməkdə özümü aciz görürəm. 
Çünki artistlərin hər biri öz rollarının ifasında 
cavanlıqlarına və milli teatr aləminə yeni atıl-
maqlarına baxmayaraq, uzun müddət təcrübə 
görmüş artistərdən heç də dala qalmırlar.

Xüsusilə, pyesin baş rollarını ifa edən 
Qəmər xanım Nikpur, Leyla xanım Möh-
sünpur, Səməd Səbahi, İsmayıl Muzduri, Əli 
Əsgər Rizvan, Əhmədzadə obrazlarının ya-
radıcılığında xalqın rəğbətini qazana biləcək 
qədər özlərinə görkəmli yer tuturlar. Rejis-
sorluq və musiqi hissəsinin bədiiliyi, dekora-
siyanın gözəl və təbiiliyi pyesi daha da can-
landırırdı. Teatr salonunun tamaşaçılarla dolu 
olması pyesin xalq tərəfindən bəyənilməsinin 
ifadəsi idi.

Mən milli teatrımızın istedadlı artistlə-
rinə bundan daha da artıq və yüksək müvəf-
fəqiyyətlər arzu edirəm.

ə dim etdi   
əməd  

 ər şünaslı  nstitutunun 
əməkdaşı

“Anamın kitabı” Təbriz səhnəsində

Vüsal körpüsü

Körpü olmaq istəyirəm
Arazın üstündə bir körpü.
Əsrlərlə ölçülsün onun ömrü...
Bir körpü olmaq istəyirəm,
Ayrı düşənləri qovuşdura bilim.
Arazın üstündən sovuşdura bilim.
Bir körpü olmaq istəyirəm,
Hicran daşlarından hörsünlər onu,
Daha hicran olmasın.
Kəsməsin insanların yolunu,
Adı “Vüsal körpüsü” olsun
İnsanlar keçsin üstündən,
Vətəndən Vətənə.
Kaş o körpüdən keçmək,
Qismət ola bir gün mənə.

Balaş AZƏROĞLU, 
Xalq şairi

Yaxşılıq

Bir Allah var – yaxşılıqdır gözümdə
O var olub hər adamın özündə
Gəz Allahı sən yaxşılıq sözündə,
İnsanların pənahıdır yaxşılıq.
Allahların Allahıdır yaxşılıq.

Yaxşı olma yaxşılıqdan ötəri,
Yaxşılıq et qoy olmasın xəbəri.
Ək, dünyaya birə yüzdür səməri
Qızıl taxıl dənəsidir yaxşılıq.
Zəmilərə dönəsidir yaxşılıq.

O ürəyin fəryadıdır, harayı,
O, bəşərin qızıl xislət sarayı,
Bu dünyada hər adamın öz payı, 
Xalqa yaxşı oğulluqdur yaxşılıq,
Salamatlıq, “sağol”luqdur yaxşılıq.

Aldım onun sorağını tanışdan,
Gizlənmişdi bir mehriban baxışda.

Kömək oldu mənə o hər qarışda
Kömək olsun, borc olmasın yaxşılıq.
Borc olsa da mərc olmasın yaxşılıq.

Boş əllə də yaxşı olar adamlar,
Xəsisləşər əli dolu olanlar
Ələ baxar, dilə baxar qalanlar,
Aç əlini, ovcundadır yaxşılıq
Danış, dilin ucundadır yaxşılıq.

Söhrab TAHİR , 
Xalq şairi

Yaddan bizə  
ana olmaz

Bizə anadan yaxın dayə lazım deyil
S.C.Pişəvəri

 
Səni tək bir ana deyil,
Səni xalqın özü doğub.
Sənin fikrin, əqidənsə
Bizi doğub.

“Yaddan bizə ana olmaz”,
“Dayələrin” yoxdur yeri.

z yurduna ana dedin,
z xalqına ana dedin,

Seyid Cəfər Pişəvəri

Zülmət qorxub çəkdi köçün,
Günəşdən nur daşıdın sən.
Yaşamadın özün üçün,
Xalqın üçün yaşadın sən.

Azadlığa çağırardın
Hüquqsuz olan milləti.
Zaman özü verdi sənə
Bu qüruru, bu hünəri,
Seyid Cəfər Pişəvəri.

Hər cümləni, hər yazını, 
Dönə-dönə öyrənirik.
Sən tutduğun yol – yolumuz
Səninlə bir yol gedirik.

Düşmənlərin yığın-yığın,
Yarpaqlar tək xəzan oldu
Sənin zirvən, ucalığın
“21 Azər” oldu.
Aparırıq Gələcəyə
Qəlbimizdə bu səhəri,
Seyid Cəfər Pişəvəri.

Tariyel ÜMİD,  
İranlı Müha irlər  

Ədəbi Birliyinin sədri

Əyləncə əleyhinə çağırış
Əli Xaməneinin Cən bi Xora an əyalətindəki nümayəndə i Əlirza İbadi 
lkədə bütün əyləncələrin qada an edilmə inə a r b  O, b  barədə İran 

media na mü a ibə ində a qlama verib

İbadi əyləncə proqramlarının yerinə 
müxtəlif siyasi və dini məsələlərin təh-
lilinə həsr olunmuş verilişlərin yayım-
lanmasını təklif edib: “Əyləncə inqilabi 
cəmiyyətin məhv olması deməkdir, bu 
sahəyə ayrılan vəsait israfçılıqdır”.

Onun sözlərinə görə, musiqi, kino, 
teatr və başqa mədəniyyət sahələrinə 
ayrılan büdcə inqilabı hərəkətlərə və cə-
miyyətin islamiləşdirilməsi üçün xərclən-
məlidir.

Hüseyn RƏHİMZADƏ

“21 Azər həftəsi”
Azərbaycan Demokrat Firqə inin 2  Azər ə tə i  ər ivə ində təşkil 
etdiyi il ilə tədbirlər Heydər Əliyev və üney Azərbaycanda milli 
azadl q ərəkat  m vz nda  kon ran la başa at b

Məclisdə məruzə ilə çıxış edən pro-
fessor Eynulla Mədətli ulu öndər Hey-
dər Əliyevin liderlik fəaliyyətinin Güney 
Azərbaycanla bağlı səhifələrindən, Ulu 
öndərin azərbaycançılıq  və Dünya azər-
baycanlılarının mənəvi birliyi ideyasının 
formalaşmasında misilsiz xidmətlərindən 
söhbət açıb. ADF MK-nın beynəlxalq 
əlaqələr üzrə məsulu Abdulla Əmir Haşi-
mi, Cavanşir, Ayda Əmir Haşimi,  ADF-nin 
Vaşinqton nümayəndəsi Rəhim Şahbazi 
və digərləri məruzələr ətrafında çıxışla-
rında mummilli liderin siyasi fəaliyyətin-
də milli-mənəvi varlığımızın qorunması 
və yaşadılmasının önəmli yer tutduğunu 
vurğulamışlar. 

Xatırladaq ki, “21 Azər həftəsi” çər-
çivəsində konfranslarda ADF-nin sədri 
Rəhim Hüseyinzadənin, tarix üzrə fəlsəfə 
doktoru, dosent Pərviz Kaziminin, Səd-
rəddin Soltanın,  Məhəmmədrza Bagban 
Kəriminin məruzələri dinlənilmiş, fəlsəfə 
doktoru, dosent Subhan Talibinin Təbriz 
şəhərində çap olunmuş “İnsanlıq əley-
hinə cinayətlər (XX əsr)” kitabının təqdi-

matı keçirilmişdir.
Konfransların materialları Azərbaycan 

və ingilis dillərində çap olunacaq.

Kamal NİKBİN

